
				এই পাতাটির মুদ্রণ সংশোধন করা প্রয়োজন। 
আমি আপনাকে চিঠি লিখে সেগুলো পোড়বো। আপনি ক্যামোন আছেন? আমি গিয়ে যদি আপনাকে মোটা না দেখি তো আড়ি কোরে দেবো। [আষাঢ় ১৩২৬]
রাণু।
ভানুদাদা, শুনুন। এই বার প্রবাসীতে এ্যাকটা বিজ্ঞাপন বেরিয়েছে সেটা এ্যামোন মজার। আমার পোড়ে এমোন হাসি পেয়েছিল। আপনাকে সেটা কেটে পাঠিয়ে দিচ্ছি। সার রবীন্দ্রনাথের সার উপাধিটি আবার বড় বড় কোরে লিখেছে যাতে লোকের চোখে পড়ে।
রাণু।
আমি প্রবাসীতে বাতায়নিকের পত্রটা পড়েছি। সারাটা। আমার খুব ভাল লেগেছে। বাবজা আমরা পড়বার আগেই একদিন নিজে পড়ে পরে মুখে বুঝিয়ে দিয়েছিলেন ঠাকুর প্রণামের পর। তাই আরো ভালো কোরে বুঝতে পেরেছি। আমার কাল বৈশাখী কবিতাটা খুব ভাল লাগে। এবার প্রবাসীতে আপনার অনেক কবিতা বেরিয়েছে।* আমি সব পোড়েছি।
রাণু।
(نيوي
{জুলাই ১৯১৯]
{ সোলন }
ভানুদাদা,
আমি আর ভক্তি রোজ দুপুর ব্যালা খাবার পর থেকে বারাণ্ডায় বসে
থাকি চিঠির জন্যে। কাল আমি বল্লাম আমার চিঠি আসবে। ভক্তি বল্লে

